
Penganggur miliki syabu dipenjara empat bulan

MIRI: Seorang pengang-
gur dijatuhi hukuman
penjara empat bulan oleh
Mahkamah Majistret
di sini, semalam kerana
memilikidadah berbahaya
jenis syabu.

Mahkamah memerin-
tahkan hukuman pen-
jara ke atas tertuduh
dikuatkuasakan daripada
tarikh tangkapan pada 9
Julai lalu.

Tertuduh, Zia Gadaffy
Morad, 46, dari Taman
Bahagia, Vista Perdana di
sini, terdahulu mengaku
bersalah atas pertuduhan
yang dibacakan terhadap-
nya mengikut Seksyen 12

(2) Akta Dadah Berbahaya
(ADB) 1952 dan dihukum
di bawah Seksyen 12 (3)
akta yang sama.

Mengikut kesalahan ini,
tertuduh boleh didenda
sehingga RM 100,000 atau
penjara tidak melebihi
lima tahun atau kedua-
duanya sekali, jika sabit
kesalahan.

Mengikut fakta kes,
tertuduh ditangkap pada
jam 2.45 petang, 9 Julai
laludirumahnya di Taman
Bahagia, Vista Perdana di
sini untuk tujuan pemerik-
saan kerana disyaki terlibat
kegiatan penyalahgunaan
dadah.

Hasil pemeriksaan men-
dapati tertuduh bukan
sebagaiseorang yangdiberi
kuasadi bawah ADB 1952,
memilikidadah berbahaya
jenis Methamphetamine
(syabu) seberat 0.0002
gram.

Methamphetamine
merupakan satu item yang

. terkandung di dalam Ba-

hagian III Jadual Pertama
ADB 1952.

Pendakwaan kes diken-
dalikan pegawai pendakwa
Inspektor Mudzilawati
Abdul Rahman dihadapan
Majistret Ashok Linggam,
manakala tertuduh tidak
diwakili peguam bela.






